
Ed. 34. Frumvarp til laga [32. mál]
um breyting á vegalögum. nr. 34 22. apríl 1947.

Flm.: Páll Zóphóníasson.

1. gr.
Á 2. gr. laganna eru gerðar þessar breytingar:

a. Í stað "að Hábæ í Þykkvabæ" í A. 32 kemur: um Miðkol að Unhól í Þykkvabæ.
b. í stað "Reykholtsdalsvegi" í B. 14 kemur: it Borgarfjarðarbraut í Reykholtsdal.
c. Liðinn B. 21 skal orða svo:

Hoitársítiuuequr : Af Kleifavegi inn Hvítársíðu að Fljótstungu.
d. Á eftir B. 21 kemur nýr liður, er verður B. 22 (og breytast liðatölur á eftir

samkvæmt því):
Hálsasveitarvegur: Frá Hvítársíðuvegi nálægt Bjarnastöðum yfir brú á

Hvítá og á Borgarfjarðarbraut nálægt Reykholti.
e. Liðinn B. 46 skal orða svo:

, Kaldrananesnequr : Af Reykjafjarðarvegi í Bjarnarfirði að Kaldrananesl.
f. I stað "að Arncsi" í B. 47 kemur: um Arnes að Eyri í Ingólfsfirði.
g. Í stað "að Gemlufalli við Dýraf jörð" í B. 54 kemur: að ferjustað við Dýraf jörð

undan Gemlufalli.
h. Í stað "að Sveinseyri" í B. 66 kemur: um Sveinseyri að Stóra-Laugardal.
i. Í stað "Tungusveit" í C. 14 kemur: Goðdali.
j. í stað "Ríp" í C. 17 kemur: um Ríp að Eyhildarholti.
k. Í stað "að Sandvík í Bárðardal" í C. :n kemur: um Sand vík að Bjarnastöðum.
l. A eftir D. 6 komi nýr töluliður, er verður D. 7 (og breytast liðatölur á eftir

samkvæmt því):
Jökuldalsvegur eystri: Af Austurlandsvegi undan Hjarðarhaga. yfir Jök-

ulsá á Hjarðarhagabrú og á Austurlandsveg í Heiðarendanum.
m. Í stað "Fossi" í D. 8 kemur: Lagarfossi.
n. Í stað "og Fagradalsbraut í Reyðarfirði" í D. 19 kemur: á Fagradalsbraut

innan við Búðareyri.

2. gr.
Lög þessi öðlast þegar gildi.

Greinargerð.
Breytingartillögur þær við vegalögin, sem hér eru fluttar, voru flestar fluttar

í efri deild, er vegalögin voru þar til umræðu ii næstsíðasta þingi. en fengust ekki
samþykktar vegna þess, að því er sagt var í umræðum, að menn vildu ekki svo
seint á þingi senda lögin milli deilda. Þess vegna eru þær nú fluttar í byrjun þings,
og ætti þá að vinnast tími til að láta þær ganga formlega gegnum þingið. Um brtt.
þessar skal þetta tekið fram:
a. Lagt er til að lengja akveginn. sem nú endar í Hábæ, að Unhól, eða um 3.5 km.

en við það komast í akvegasamband margir bæir, sem daglega þurfa að senda
frá sér mjólk.

b. Er leiðrétting á prentvillu.
c. Hvítársíðuvegurinn er lengdur um ca. 14 km og látinn ná að fremsta bæ sveit-

arinnar. en þar taka við fjallvegir norður yfir Arnarvatnsheiði, Tvídægru og
Stóra sand, sem með þessu tengdust vegakerfinu. Auk þess kemur hann í vega-
samband nokkrum bæjum, sem daglega þurfa að senda frá sér mjólk.

d. Nú er svo ákveðið, að vegur liggi yfir Hvitá á brú undan Bjarnastöðum og á
Hálsasveitarveg hjá Stóra-Así. Hér er lagt til, að þessi vegur verði kallaður



Hálsasveitarvegur og hann látinn ná alla leið á Borgarfjarðarbraut hjá Reyk-
holti.

e. Er nánast leiðrétting á prentvillu.
f. Lagt er til, að Reykjarfjarðarvegur verði ekki látinn enda í Árnesi, heldur

framlengdur um 6 km og látinn enda í Ingólfsfirði, en þar er nú komin síldar-
verksmiðja, og er að rísa þar upp þorp, sem vitanlega á að tengja við akvega-
kerfi landsins.

g. Bílferja hefur verið sett yfir Dýrafjörð milli Þingeyrar og Gemlufalls, og liggur
þá í augum uppi, að nauðsyn ber til að láta þjóðveginn enda við ferjustaðinn,
en ekki heima á Gemlufalli, og er lagt til, að þannig verði þessu breytt, enda
mun það nú hafa verið framkvæmt þannig, þó að lög mæli ekki svo fyrir.

h. Lagt er til, að veginum frá Sveinseyri að Stóra-Laugardal verði hér bætt í
þjóðvegatölu, en hann er ca. 4 km.

i. Ekki er ákveðið, hvar Héraðsvötn eða Jökulsárnar verði brúaðar í fram-Skaga-
firði. Vegna þessa er því slegið föstu með tillögunni, að þó þau eða þær verði
brúaðar utan Goðdala, þá skuli þjóðvegur ná þangað frameftir.

j. Með tillögunni er lagt til, að þjóðvegurinn verði lengdur frá Ríp að Eyhildar-
holti, en þar eru ferjustaðir bæði austur og vestur yfir Héraðsvötn. Þessi vegur
hefur nú verið lagður fyrir lánsfé, og mun hreppurinn hafa staðið fyrir því, til
þess að bæirnir frammi á Nesinu geti komið frá sér mjólk, en það þurfa þeir
að ~era daglega, sérstaklega nú, eftir að þeir eru orðnir sauðlausir.

k. Með tillögunni er lagt til, að þjóðvegurinn fram Bárðardalinn endi ekki í Sand-
vík, eins og hann gerir nú, heldur á Bjarnastöðum.

I. Með tillögunni er lagt til að taka í þjóðvegatölu veg niður Jökuldal austan-
verðan, frá Jökulsárbrú undan Hjarðarhaga og niður dalinn að austan á
Austurlandsveg í Heiðarendanum. Þarna er snjóléttara en að vestanverðu og
leiðin auk þess nokkru styttri.

m. Er leiðrétting.
n. Er leiðrétting.


